
作者：劉基

　　郁離子曰：「人有智而能愚者，天下鮮哉。夫天下鮮不自智之人也，而不知我能，

人亦能也。人用智而偶獲，遂以為我獨，於是乎無所不用。及其久也，雖實以誠行之，

人亦以為用智也，能無窮乎？故智而能愚，則天下之智莫加焉。鬼神之所以神於人者，

以其不常也。惟不常，故不形，不形故不可測。人有作為不可測者，自以為不可測，而

不知其為人所測。故智不自智，而後人莫與爭智。辭其名，受其實，天下之大智哉！」

此作品在全世界都属于公有领域，因为作者逝世已经超过100年，且作品于1931年1月1日

之前出版。

